Sjúkrahús á suðvesturhorni landsins 
Tilflutningur verkefna
Sjúkrahúsin á suðvesturhorni landsins, þ.e. heilbrigðisstofnun Suðurlands (Hsu), heilbrigðisstofnun Suðurnesja (HSS), Landspítali (LSH), sjúkrahúsið og heilsugæslustöðin Akranesi (SHA) og St. Jósefsspítali – Sólvangur (StJó) hafa í samræmi við samninga um tilfærslu verkefna sem undiritaðir voru í janúar 2008 yfirfarið tölur um fjölda sjúklinga sem flust hafa frá LSH til annarra sjúkrahúsa á suðvesturhorni landsins og rætt um næstu skref í samstarfi þessara stofnana. 
• Samstarf hefur almennt gengið vel en á fyrstu vikum þess gekk þó á ýmsu, fyrst og fremst vegna óhóflegra væntinga starfsmanna LSH í kjölfar undirritunar samninganna. Markvisst hefur verið unnið að bættum samskiptum og skýrari boðleiðum og eru menn sammála um að sú vinna hafi skilað sér. 

Taflan sýnir fjölda sjúklinga sem sendir voru frá legudeildum LSH til kragasjúkrahúsa 1. jan.-31. maí 2007 og 2008.
Sjúklingar sem voru fluttir beint frá bráðamóttökum voru 110, flestir fóru á Heilbrigðisstofnun Suðurnesja eða 61. Ekki eru tiltækar upplýsingar frá fyrra ári til samanburðar hvað bráðamóttökur varðar.
• Sjúklingar sem fluttust frá legudeildum LSH voru 13.8% fleiri en á sama tímabili árið 2007. Fjöldi sjúklinga sem flyst af legudeildum LSH á heilbrigðissstofnun Suðurnesja, heilbrigðisstofnun Suðurlands og sjúkrahúsið og heilsugæsluna Akranesi hefur aukist um 55 sjúklinga eða 31.8% en á sama tíma hefur flutningum sjúklinga af legudeildum LSH á St. Jósefsspítala fækkað um helming.
• Stofnaður hefur verið hópur aðila frá öllum kragasjúkrahúsunum ásamt LSH um rafræn samskipti. Fyrsta verk hans var að greina þarfir og forgangsraða þeim rafrænu samskiptum sem leggja skildi áherslu á. Nú liggur fyrir ýtarleg verkefnalýsing sem unnið er eftir. Í fyrsta áfanga er gert ráð fyrir að koma upp tengingum og verkferlum þ.a. kragasjúkrahúsin geti nýtt Flexlab rannsóknarstofukerfi á LSH. Slík tenging á að komast á í haust. Samhliða verður áframhaldandi samstarf á sviði myndgreiningar aukið.
• Á samráðsfundi í maí var farið yfir stöðu mála og rædd næstu skref, m.a. aukin þátttaka kragasjúkrahúsa í meðferð vegna illkynja sjúkdóma, rafræn tenging sjúkrastofnana á suðvesturhorninu, sameiginleg atvikaskráning og aukin verkefni á sviði skurðlækninga. Ákveðið var að setja á stofn vinnuhóp með fulltrúum þessara stofnana til að fara yfir mögulegan flutning á hluta meðferðar vegna krabbameins og skyldra sjúkdóma til kragasjúkrahúsa. Vinnuhópurinn starfi í sumar og skili tillögum til samráðsfundar í haust.

